
	DEPARTMENT OF HEALTH SERVICES

Division of Long Term Care

F-01205FH (09/2015)
	STATE OF WISCONSIN

	Tus Neeg Koom Txoj Kev Kawm Hauv IRIS: Teeb Meem Yws Tsis Haum Siab thiab Ua Ntawv Tsis Txaus Siab
IRIS PARTICIPANT EDUCATION: COMPLAINTS AND GRIEVANCES

	Cov Lus Qhia:
	Daim ntawv no yog muab siv ua qhov uas lees paub tias tau ua raws li IRIS Qhov Kev Pab Cuam tus neeg koom txoj kev kawm. Qhov ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov uas ua tiav daim ntawv no yog ib qhov kom yuav tsum tau ua los ntawm Qhov Kev Pab Cuam los ntawm IRIS. IRIS Tus Kws Pab Tswv Yim (IRIS consultant) yuav tsum lees paub tias nws tau saib daim ntawv no lawm thiab.

	LUS CIM:
	Yuav tsum muab tas nrho cov ntaub ntawv khaws cia rau hauv tus neeg koom cov ntaub ntawv thiab yuav tsum muab kom tau rau DHS thaum hais kom muab.

	IRIS txoj cai yog tiv thaiv koj cov cai uas yog muaj ib tus txheej txheem rau koj los mus tawm suab thiab daws tej lus tsis txaus siab hais txog IRIS ib qhov teeb meem twg.  Thaum koj tsis txaus siab rau IRIS tus kws pab tswv yim qhov chaw ua hauj lwm rau koj (IRIS consultant agency, ICA) los yog tus tuav nyiaj txiag tus tswv hauj lwm qhov chaw ua hauj lwm rau koj (fiscal employer agency, FEA) raws li qhov lawv muab kev pab rau koj, koj xaiv ua tau ib qhov twg ntawm cov kev xaiv nram qab no:
· Tawm lus yws tsis haum siab;

· Ua ib daim ntawv tsis txaus siab mus rau koj tus ICA los yog tus FEA; los yog
· Ua ib daim ntawv tsis txaus siab mus rau Department of Health Services.

	Koj yuav xaiv tau los mus siv ib qhov ntawm cov kev xaiv ua no tsis hais qhov twg thaum twg los tau; tab sis li cas los, lub Department of Health Services xav txhawb kom koj pib thawj kauj raum uas yog tham qhov teeb meem ncaj nraim nrog IRIS Tus Kws Pab Tswv Yim rau koj (IRIS consultant, IC), koj tus ICA los yog koj tus FEA.

	Kom nco tias koj yuav tsum tau tawm lus yws tsis haum siab los yog ua ntawv tsis txaus siab mus rau qhov chaw khiav hauj lwm uas koj tsis txaus siab rau, los yog rau Department of Health Services.  Piv txwv, yog koj tsis txaus siab txog qhov them nyiaj tsis raws sij hawm rau cov neeg yuav los ua hauj lwm rau koj, koj yuav tau hais qhov koj yws tsis haum siab los yog ua ntawv tsis txaus siab mus rau koj tus FEA.  Los yog, yog tias koj tsis txaus siab rau ntawm qhov koj tus IC siv sij hawm ntev dhau los mus xa koj daim ntawv thov kom hloov kho koj peev nyiaj siv, koj yuav tau hais qhov koj yws tsis haum siab los yog ua ntawv tsis txaus siab mus rau ICA.  Lub Department of Health Services yuav pab koj rau koj cov lus yws tsis haum siab thiab ua ntawv tsis txaus siab hais txog koj tus ICA thiab FEA.

	Kuv Yuav Tawm Lus Yws Tsis Haum Siab Tau Li Cas?
Yog qhov koj yws tsis haum siab yog hais txog IRIS Tus Kws Pab Tswv Yim rau koj los yog IRIS tus kws pab tswv yim qhov chaw ua hauj lwm, koj hais tau koj qhov teeb meem ncaj nraim rau IRIS Tus Kws Pab Tswv Yim rau koj. Yog IRIS Tus Kws Pab Tswv Yim rau koj tsis mua peev xwm pab tau koj, los yog tias koj khab seeb dua, qhia koj qhov teeb meem ncaj nraim rau IRIS tus kws pab tswv yim qhov chaw ua hauj lwm. Yog hais tias IRIS tus kws pab tswv yim qhov chaw ua hauj lwm tsis muaj rab peev xwm pab tau koj, los yog koj khab seeb dua, qhia koj qhov teeb meem ncaj nraim mus rau Department of Health Services.

	Yog qhov koj yws tsis haum siab yog hais txog tus tuav nyiaj txiag tus tswv hauj lwm tus neeg sawv cev, koj thov tau kev pab daws qhov teeb meem los ntawm IRIS Tus Kws Pab Tswv Yim rau koj.  Yog hais tias IRIS Tus Kws Pab Tswv Yim rau koj tsis muaj peev xwm pab tau koj, los yog koj khab seeb dua, qhia qhov teeb meem ncaj ncaim mus rau tus tuav nyiaj txiag tus tswv hauj lwm tus neeg sawv cev.  Yog hais tus tuav nyiaj txiag tus tswv hauj lwm tus neeg sawv cev tsis muaj peev xwm pab tau koj, los yog koj khab seeb dua, qhia qhov teeb meem ncaj nraim mus rau Department of Health Services.

	Yog koj muaj ib lo lus yws tsis haum siab txawm yuav yog dab tsi hais txog IRIS Qhov Kev Pab Cuam es IRIS tus kws pab tswv yim qhov chaw ua hauj lwm los yog tus tuav nyiaj txiag tus tswv hauj lwm tus neeg sawv cev tsis muaj peev xwm pab tau koj, thov hu rau Department of Health Services.

	Yuav Muaj Dab Tsi Tshwm Sim yog tias Kuv Tawm Lus Yws Tsis Haum Siab?
Tej teeb meem tsis haum siab kuj muab daws tau hauv txoj kev los sib ntsib tim ntsej tim muag, hauv lub xov tooj, los yog hauv kev sau email.  Cov neeg sawv cev ntawm IRIS tus kws pab tswv yim qhov chaw ua hauj lwm rau koj, tus tuav nyiaj txiag tus tswv hauj lwm tus neeg sawv cev rau koj, los yog Department of Health Services yuav ua hauj lwm nrog koj los daws koj tej kev txhawj xeeb kom tas mus.  Koj tsis tas yuav tsum tau tawm lus yws tsis haum siab ua ntej tso mam li ua ntawv tsis txaus siab, tab sis nws yog ib qhov xav hais kom koj xub tham nrog qhov chaw ua hauj lwm uas koj tsis txaus siab rau ua ntej tso. Yog muab qhov teeb meem los daws tsis tau, qhov ua ntawv tsis txaus siab kuj yog lwm txoj hauv kev los mus nrhiav kev daws teeb meem.

	Ua Ntawv Tsis Txaus Siab Yog Dab Tsi?
Ua ntawv tsis txaus saib yog ib txoj kev teev muaj ntaub ntawv zias los mus hais txog qhov koj tsis txaus siab. Qhov no kuj hais tau ua ncauj dawb ncauj lus xwb los yog muab qhov teeb meem sau rau ib daim ntawv mus sib hais.

	Kuv Yuav Ua Ib Daim Ntawv Mus Tsis Txaus Siab Li Cas?
Yog koj xav ua ib daim ntawv mus tsis txaus siab txog IRIS Tus Kws Pab Tswv Yim rau koj los yog IRIS tus kws pab tswv yim qhov chaw ua hauj lwm, koj yuav tsum ua daim ntawv mus rau IRIS tus kws pab tswv yim qhov chaw ua hauj lwm rau koj los yog Department of Health Services.

	Yog koj xav ua ib daim ntawv mus tsis txaus siab txog tus tuav nyiaj txiag tus tswv hauj lwm tus neeg sawv cev, koj yuav tsum ua daim ntawv mus rau tus tuav nyiaj txiag tus tswv hauj lwm tus neeg sawv cev los yog Department of Health Services.

	Yog koj xav ua ib daim ntawv mus tsis txaus siab txog IRIS Qhov Kev Pab Cuam ib yam dab tsi, koj yuav tsum ua daim ntawv mus rau Department of Health Services.

	Koj ua tau ib daim ntawv mus tsis txaus siab li nram qab no:

· Thov kom tau ib daim foos (grievance form) los ntawm IRIS Tus Kws Pab Tswv Yim, ICA, FEA, los yog DHS;

· Mus rub ib daim foos (grievance form) los ntawm DHS lub website; los yog
· Hu rau qhov chaw ua hauj lwm uas koj tsis txaus siab rau es yuav ua ib daim ntawv tsis txaus siab mus rau lawv uas yog mus siv nqes lus “Leej Twg Yuav Pab Tau Kuv?” nyob nram qab ntawm daim ntawv no es qhia rau lawv paub tias koj xav ua ib daim ntawv tsis txaus siab.

	Koj ua kom tiav daim foos koj tus kheej, los yog koj thov tau lwm tus pab koj ua kom tiav. Koj yuav tau muab daim foos los saib kom zoo yog koj thov lwm tus pab ua rau koj.  Yuav tsum muab daim foos xa mus rau qhov chaw ua hauj lwm uas koj tsis txaus siab rau.


	Muaj Dab Tsi Tshwm Sim yog Kuv Ua Ntawv Tsis Txaus Siab Mus Rau IRIS Tus Kws Pab Tswv Yim rau kuv los yog Tus Tuav Nyiaj Txiag Tus Tswv Hauj Lwm Tus Neeg Sawv Cev?
Ib tus neeg sawv cev ntawm qhov chaw ua hauj lwm uas koj ua ntawv mus tsis txaus siab rau yuav hu rau koj es sim seb nej ua hauj lwm ua ke puas tau los nrhiav ib txoj hauv kev uas sawv daws yuav tau los daws qhov teeb meem kom raws sij hawm.  

	Muaj Dab Tsi Tshwm Sim yog Kuv Ua Ntawv Tsis Txaus Siab Mus Rau Department of Health Services?
Koj muaj cai los mus siv DHS txoj kev ua ntawv tsis txaus siab tus txheej txheem thaum twg los tau. Thaum koj ua ntawv tsis txaus siab mus rau DHS, yuav muab txoj hauj lwm rau ib tus neeg los xyuas koj qhov teeb meem thiab ua hauj lwm nrog koj thiab qhov chaw ua hauj lwm uas koj tsis txaus siab rau los mus daws qhov teeb meem. Cov teeb meem hais txog kev them nyiaj rau cov neeg yuav los ua hauj lwm rau tus neeg koom kev pab cuam (participant-hired IRIS worker) yuav muab los daws kom tiav tsis pub dhau peb (3) hnub cov hnub ua hauj lwm.  Lwm cov teeb meem tsis txaus siab yuav tsum muab los daws kom tiav tsis pub dhau 30 hnub.

	Kuv puas ua tau ntawv tsis txaus siab mus rau DHS yog tias kuv twb ua mus rau IRIS Tus Kws Pab Tswv Yim rau kuv los yog Tus Tuav Nyiaj Txiag Tus Tswv Hauj Lwm Tus Neeg Sawv Cev lawm?
Tau. Koj ua tau ntawv tsis txaus siab mus rau Department of Health Services (DHS) thiab rau ICA thiab/los yog FEA tib lub sij hawm.

	Leej Twg Yuav Pab Tau Kuv?

Yog koj xav tau kev pab rau cov lus yws tsis haum siab los yog ua ntawv mus tsis txaus siab tus txheej txheem, hu rau IRIS tus kws pab tswv yim qhov chaw ua hauj lwm, tus tuav nyiaj txiag tus tswv hauj lwm tus neeg sawv cev, Department of Health Services, los yog Disability Rights Wisconsin nyob rau ntawm tus xov tooj qhia paub.  Disability Rights Wisconsin yog tus neeg pab daws teeb meem rau IRIS cov neeg koom kev pab cuam hnub nyoog 18-59.

	Nrhiav kom tau cov lus qhia paub uas hu tau rau koj tus ICA los yog FEA thov mus saib 
https://www.dhs.wisconsin.gov/iris/directory.htm

	DHS IRIS Grievances

Toll-free: 1-888-203-8338

Email:  DHSIRISGrievances@wisconsin.gov

	Disability Rights Wisconsin (rau cov neeg hnub nyoog 18-59):

www.disabilityrightswi.org

	Madison Office

131 W Wilson Street, Suite 700

Madison, WI 53703

Telephone: (608) 267-0214

Fax: (608) 267-0368

Toll-Free: 1-800-928 8778

TTY: 1-888-758-6049
	Rice Lake Office

217 W. Knapp Street

Rice Lake, WI 54868

Telephone: (715) 736-1232

Fax: (715) 736-1252

Toll-Free: 1-877-338-3724

TTY: 1-888-758-6049
	Milwaukee Office

6737 W. Washington Street, Suite 3230

Milwaukee, WI 53214

Telephone: (414) 773-4646

Fax: (414) 773-4647

Toll-Free: 1-800-708-3034

TTY: 1-888-758-6049

	Thov nco ntsoov teb kom tas phab ntawv uas kom kos npe rau.


	Qhov kuv kos npe rau hauv qab no qhia tias IRIS Tus Kws Pab Tswv Yim rau kuv tau saib daim ntawv no thoob plaws nrog kuv thiab kuv muaj lub cib fim los nug nws tas nrho cov lus nug uas kuv muaj.  Qhov kuv kos npe no tseem qhia ntxiv tias kuv to taub cov ntawv saum toj saud raws li tau muab rau kuv pom.  Kuv to taub tias yog kuv muaj lus nug txog kuv cov lus tsis txaus siab los yog ua ntawv mus tawm tsam tej kuv tsis txaus siab yav tom ntej tias kuv nug tau IRIS Tus Kws Pab Tswv Yim rau kuv

	KOS NPE – Tus Neeg Koom Rau Kev Pab Cuam
	Hnub Kos Npe

	
	

	KOS NPE – Tus Saib Xyuas (yog muaj)
	Hnub Kos Npe

	
	

	Qhov kuv kos npe rau hauv qab no qhia tias kuv tus kheej tau saib daim ntawv no ua ke nrog tus neeg koom rau kev pab cuam thiab/los yog tus saib xyuas thiab tau muab lub cib fim rau lawv nug tej lus uas lawv muaj.

	KOS NPE – IRIS Tus Kws Pab Tswv Yim
	Hnub Kos Npe

	
	

	Thov kos rau ib qhov hauv qab no:

	 Kev Cob Qhia Thawj Zaug (Initial Orientation)

	 Kev Mus Saib Txwm  Xyoo (Annual Visit)

	 Kev Muab Cov Ntaub Ntawv Los Xyuas Dua thiab Kho Rau (Record Review Remediation)



